
Qualche çerta ûtilitæ

Segge fixica, o morale,

E che invece a pêu guastâ!



Dunque via tanti pötroîn

Tanti sciolli, tanti matti,

S'eì mandôu via tanti fratti

Che ï creddeivo (aggæ pazienza)

Meno infæsti de sti chì

Che v'arröban o relêujo,

Che fan tanto tremelêujo

Comme fossan lö i padroîn

Da Çittæ e di Çittadin!



Figgi cäi, fin che campiö

Sempre sempre predichiö

Contro quanto me parriä

Da doveìse riformâ.



Me ne rïo che me voggæ

Democratico, o codin;

– Mi son figgio da veitæ,

Ve son servo, Çittadin.

